
PRAEFATIO.

Dignissimas lectu et consideratu cunctis, qui vel vi-
tae vel mythologiae vel philosophiae antiquorum homi-
num pernoscendae studio tenentur, Hesiodeae poeseos re-
liquias quoniam recens edere novisque typis instaurare
Tauchnitius decreverat, omni opere adnitendum fuit, ut
‘textus non solum corrigeretur accurate, sed et emendare-
tur modeste ex praestantissimis doctorum virorum lectio-
nibus, qui per haee tempora his carminibus rectius con-
stituendis operam suam dediderant. Igitur nullis non
usi sumus vel recentioribus vel pristinis poetae edifori-
bus, ex quibus frugi aliquid ad lectionem constituendam
depromi pesset. Et in *Eoyoic restituimus hic, quam-
quam inclusos maximam partem, omnes eos versus,
quos Brunckius eiecerat, ad cuius recensionem prior edi-
tio exscripta fuerat. Duos autem alios cum Spohnio et
Goettlingio recepimus, quorum alter post vs. 119. alter
post 167. legitur, quorumque prior a Diodoro Siculo V,
66. exhibetur, alter adeo in aliquot codicibus extat, et a




IV PRAEFATIO.

Proculo et Zenobio agnoscitur. Qui in Theogonia inclu-
duntur, eorum partim F. A. Wolfius primus seiunxerat,
alios recentiores, argumentis usi vel criticis, vel logicis
vel aestheticis.

Praeter ea quae extant (e quibus Scutum Herculis ab
haud paucis iam Hesiodo abiudicatur) cecinisse Ascraeus
ab veteribus perhibetur et Aegimium {Herculis co-
aevum; de quo conf. Pind. Pytﬁ. I, 124.) eiusque contra
Lapithas res gestas; porro ’Hoteg, seu catalogos muli-
erum, ex quibus praecipui heroes orti fuerint; Melam-
podiam; Chironis vmodyxag; Astronomica; e
quibus nonnisi pauca fragmenta ad nostra tempora ser-
vata sunt, quae hic sine uberiori commentario addi cum
fructu non potuere.

Atque ita praeclarum hunc poetam et egregium phi-
losophum hao nova etiam eius operum editione quibus-
cumque harum literarum studiosis quam maxime com-
mendatum esse cupimus.

Lipsiae mense Sept. a. XLIV.
Weise.

